
Shtetet e Bashkuara i ndihmojnë fshatrat e Shkupit 
për t'i luftuar vërshimet 
 
Gjasat për vërshimet shkatërruese në Komunën e Ilindenit, të ngjajshme me ato të vitit të 
kaluar, do të jenë më të vogla falë ndihmës së popullit amerikan, të dhënë përmes Agjencisë 
amerikane për zhvillim ndërkombëtar (USAID) për projektin i cili është promovuar këtë javë. 

 
Gjatë dimrit të kaluar, vërshimet i kanë dëmtuar shtëpitë, fushat dhe pronat private, dhe i kanë 
rrënuar shpresat për sezonin bujqësor. Pjesërisht, një prej shkaktarëve të vërshimeve 
shkatërruese ka qenë edhe gjendja e mjerueshme e kanaleve, të cilat derdhen në lumin Vardar.   

 
Komuna e Ilindenit tani beson se e ka zgjidhur këtë problem në fshatin Kadino.    
 
Kanalet janë pastruar nga gërmadhat, dhe është ndërtuar një urë më e fortë në rrugën kryesore 
mbi kanalin. Përkrahja financiare dhe teknike për këtë aktivitet është siguruar nga Fondi për 
udhëheqje të mirë komunale (FUMK) i Projektit të USAID-it për decentralizim. Ky projekt ka për 
qëllim përkrahjen e komunave në Maqedoni gjatë ballafaqimit me sfidat e procesit të 
decentralizimit. USAID është pjesë e përfaqësisë diplomatike të Shteteve të Bashkuara në 
Maqedoni.    

 
"Ne shpresojmë se vërshimet të cilat e kanë goditur këtë rajon dimrin e kaluar i takojnë të 
kaluarës, dhe se banorët e Kadinos do të kenë mundësi të punojnë në fushat e tyre, të ndjehen 
të sigurtë në shtëpitë e tyre, dhe se më lehtë do t'i dërgojnë prodhimet e tyre në treg", tha Dick 
Goldman, Drejtor i misionit të USAID.     

  
FOTOGRAFITË JANË NË DISPOZICION SIPAS KËRKESËS.      
 
SHËNIM PËR REDAKTORËT: 

Që nga viti 1993, populli amerikan ka investuar më tepër se 450 milionë dollarë amerikanë në 
Maqedoni përmes USAID-it. Momentalisht në zbatim e sipër janë mbi 20 projekte me vlerë prej 
30 milionë dollarëve në vjet. Këto projekte kanë për qëllim ta ndihmojnë tranzicionin e 
Maqedonisë drejt ekonomisë së tregut, dhe demokracisë multietnike. Ato përfshijnë nisma për 
përshpejtimin e rritjes ekonomike, zhvillimin e institucioneve demokratike, dhe arsimimin e 
qytetarëve për ekonomi moderne. USAID siguron ndihmë ekonomike dhe humanitare për mbi 
100 shtete. Për më tepër informata, ju lutemi vizitoni: http://macedonia.usaid.gov/  


